MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-PETIZZJONIJIET


LAQGĦA NRU 10


L-Erbgħa, 4 ta’ Marzu 2020
								
[bookmark: _GoBack]Il‑Kumitat Permanenti dwar il‑Petizzjonijiet iltaqa' fil‑Parlament, il‑Belt Valletta, fl-4.44 p.m.

L-Onor. Joe Mizzi, ippreseda.
    

PREŻENTI

L-Onor. David Agius u l-Onor. Hermann Schiavone (membru sostitut) kienu preżenti.


MINUTI

Il-Minuti tal-Laqgħa Nru 9, li saret fid-19 ta’ Frar 2020, kienu kkonfermati.


INFORMAZZJONI

Il-president tal-Kumitat, l-Onor. Joe Mizzi, ppreżenta għal informazzjoni tal-Kumitat:

Dok. 9 	Linji gwida adottati mill-Kumitat Permanenti dwar il-Petizzjonijiet fis-16 ta’ Settembru 2019 u approvati mill-Kumitat Permanenti dwar ix-Xogħol tal-Kamra fit- 3 ta’ Marzu 2020

Dok. 10	Lista ta' Petizzjonijiet pendenti u l-abbozzi ta' tweġibiet li huwa propost li jintbagħtu lill-petizzjonanti.

Il-Kumitat qabel li jintbagħtu t-tweġibiet għall-petizzjonijiet kif ippreżentati fid-Dok. 10. Is-Segretarja tal-Kumitat kellha tikkuntattja lis-Sur Charles Zammit, lis-Sur Charles Hartley, lis-Sur Gaetano Vella, lis-Sur Nicolai Abela u lis-Sur Philip Chircop, President tal-Fondazzjoni Nanniet Malta, u tikkomunika dawn it-tweġibiet tal-Kumitat fuq il-materja mqajma fil-petizzjonijiet rispettivi tagħhom.

Il-Kumitat qabel ukoll li t-tliet petizzjonijiet ippreżentati minn Membri Parlamentari quddiem il-Kumitat, u ċjoè:

· Petizzjoni ffirmata minn madwar 477 persuna sabiex il-faċilitajiet għat-tindif ta’ tankijiet tal-vapuri f’Ricasoli, operati minn Waste Oil Limited, jitneħħew u jiġu rilokati għal sit ieħor aktar adattat, ippreżentata mill-Onor. Stefan Zrinzo Azzopardi fil-21 ta’ Novembru 2018;

· Petizzjoni ffirmata minn madwar 155 persuna sabiex jinbeda x-xogħol ta’ tiswija fuq il-breakwater ta’ Marsalforn f’Għawdex ippreżentata mill-Onor. Chris Said fit-28 ta' Mejju 2019; u

· Petizzjoni ffirmata minn 320 resident mill-Isla sabiex jiġi introdott servizz ta’ ferry bejn l-Isla u l-Belt Valletta ippreżentata mill-Onor. Glenn Bedingfield fid-29 ta' Ottubru 2019

għandhom jiġu riferuti lill-Ministeri kkonċernati.

Fl-4.49 p.m. il-Kumitat ġie aġġornat għal data li kellha tiġi kkomunikata aktar tard.

